
Lomitu Stobá

Ki ora ku mi ta na Kòrsou mi amiga ta invitá mi pa bin kome serka dje. E ta kushiná hopi dushi anto e Lomitu aki ta esun ku mas mi ta gusta. E ta kushin’é hopi bon. Eigenlijk e reseta aki tabata pa mi buki nobo “Raspá di Wea” pero nos no a alkansá pa poné den e buki. Pues mi a haña un bon lugá pa e reseta aki riba mi website. Purb’é pasombra e ta dushi di bèrdat!!

2 
lb. di lomitu (pida hinté)

2 
lamunchi

2 
telep di salu

2 
kuchara di zeta dushi

2 
tomati

2 
siboyo, di chòp

2 
promentòn, di chòp

1 
kuchara di konofló di chòp fini

2 
kuchara di tomati pasta

1 
kùp di awa kayente

Preparashon:

Kita e kaska di e tomatinan promé ku kòrtánan chikitu. Skèrf e tomatinan ariba i abou, pone nan den awa kayente djis un ratu i saka nan pone den awa di kranchi. E kaska ta kita mas fásil awor. Kòrta e lomitu 2 cm. hanchu. Laba nan den poko awa ku lamunchi. Stroi salu riba e lomitu i hasa nan den zeta kayente. Saka nan pone un banda. Den e mesun zeta nos ta pone tomati, siboyo, promentòn, konofló i tomati pasta hasa un ratu. Despues ta agregá esun kùp di awa kayente i brua tur kos bon. Pone e lomitu bèk den e wea, tapa e wea i lag’é kushi bira moli.

Pa mas reseta dushi wak riba nos website: www.desireegourmet.com       

